ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԿԱՐԳԱՊԱՀԱԿԱՆ ՀԱՆՁՆԱԺՈՂՈՎԻ ԱՆԴԱՄ ՆՇԱՆԱԿԵԼՈՒ ՄԱՍԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 23-Ի N 218-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Կարգավորման ենթակա խնդիրը.
[bookmark: _GoBack]Հայաստանի Հանրապետության կառավարության 2023 թվականի փետրվարի 23-ի «Հայաստանի Հանրապետության քննչական կոմիտեի կարգապահական հանձնաժողովի անդամներ նշանակելու և Հայաստանի Հանրապետության 2021 թվականի սեպտեմբերի 2-ի N 1410-Ա որոշման մեջ փոփոխություններ կատարելու մասին» N 218-Ա որոշմամբ՝ արդարադատության նախարարի տեղակալ Արա Մկրտչյանը նշանակվել է Հայաստանի Հանրապետության քննչական կոմիտեի կարգապահական հանձնաժողովի անդամ:
Հայաստանի Հանրապետության վարչապետի 2024 թվականի ապրիլի 10-ի N 330-Ա որոշմամբ՝ Արա Մկրտչյանն ազատվել է արդարադատության նախարարի տեղակալի պաշտոնից:
Հայաստանի Հանրապետության վարչապետի 2024 թվականի սեպտեմբերի 5-ի 796–Ա որոշմամբ Սիրվարդ Գևորգյանը նշանակվել է Արդարադատության նախարարի տեղակալի պաշտոնում:

2. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության վարչապետի 2024 թվականի ապրիլի 10-ի N 330-Ա հրամանի համաձայն՝ Արա Մկրտչյանն ազատվել է արդարադատության նախարարի տեղակալի պաշտոնից, որով պայմանավորված անհրաժեշտություն է առաջացել Հայաստանի Հանրապետության քննչական կոմիտեի կարգապահական հանձնաժողովի կազմում ընդգրկել նոր անդամի և ուժը կորցրած ճանաչել Հայաստանի Հանրապետության կառավարության 2023 թվականի փետրվարի 23-ի «Հայաստանի Հանրապետության քննչական կոմիտեի կարգապահական հանձնաժողովի անդամներ նշանակելու և Հայաստանի Հանրապետության 2021 թվականի սեպտեմբերի 2-ի N 1410-Ա որոշման մեջ փոփոխություններ կատարելու մասին» N 218-Ա որոշումը:

3. Կարգավորման նպատակը և բնույթը
Հայաստանի Հանրապետության քննչական կոմիտեի կարգապահական հանձնաժողովի կազմում մշտապես եղել է արդարադատության նախարարի տեղակալներից մեկը, սակայն ներկայումս արդարադատության նախարարությունը Հայաստանի Հանրապետության քննչական կոմիտեի կարգապահական հանձնաժողովի կազմում ներկայացված չէ, ինչով պայմանավորված՝ Նախագծով առաջարկվում է Հայաստանի Հանրապետության քննչական կոմիտեի կարգապահական հանձնաժողովի անդամի թափուր պաշտոնում նշանակել արդարադատության նախարարի տեղակալ Սիրվարդ Գևորգյանին:

4. Կապը ռազմավարական փաստաթղթերի հետ. «Հայաստանի վերափոխման ռազմավարություն, 2050», Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի մշակումը ռազմավարական փաստաթղթերի կապված չէ:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումը ՀՀ պետական բյուջեի եկամուտներում և ծախսերում փոփոխությունների չի հանգեցնի։

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արդարադատության նախարարության կողմից:

7. Ակնկալվող արդյունքը
Նախագծի ընդունմամբ կապահովվի Հայաստանի Հանրապետության քննչական կոմիտեի կարգապահական հանձնաժողովի բնականոն գործունեությունը:


